
BMT Baş katibinin qlobal atəşkəs çağırışı  
fonunda Ermənistanın müharibə hazırlıqları

BMT TŞ-nın Ermənistan-
Azərbaycan, Dağlıq Qarabağ 
münaqişəsinin tənzimlənməsi ilə 
bağlı qətnamələrini icra etməyən və 
buna görə cəzasız qalan Ermənistan 
tərəfinin sözügedən beynəlxalq 
təkilatın rəhbərinin tövsiyə xarakterli 
müraciətlərinə də məhəl qoymayacağına 
qətiyyən təəccüblənmək lazım deyil. 
Təkcə işğalçı Ermənistan dövlətinin son 
hərbi təxribat və avantüralarının təhlili 
belə qənaətə gəlməyə ciddi əsaslar 
yaradır. Eyni zamnada, bu təxribatlara 
münasibətdə beynəlxalq ictimaiyyətin 
müəmmalı seyrçi davaranışı da çox-
saylı suallar doğurur. BMT kimi 
nəhəng universal beynəlxalq təşkilat 
belə həmin sualların qarşısında acizlik 
nümayiş etdirir. Bu vəziyyət isə məlum 
münaqişənin sülh danışıqları ilə deyil, 
hərbi yolla nizamlanması ehtimalını 
xeyli dərəcədə artırır. Bir çox hallarda 
isə hətta onu labüd edir. Bunu faktlar da 
təsdiqləyir.

Birincisi, qəbulundan 27 ildən artıq 
bir müddət keçməsinə  baxmayaraq, niyə 
BMT TŞ-nın Ermənistan -- Azərbaycan, 
Dağlıq Qarabağ münaqişəsinin 
tənzimlənməsi ilə bağlı qəbul etdi-
yi 4 qətnamə icra olunmur. Həmin 
qətnamələrdə qeyd  olunub ki, erməni si-
lahlı qüvvələri işğal altındakı Azərbaycan 
ərazilərindən tamamilə, dərhal və 
qeyd-şərtsiz çıxarılmalıdır. Ermənistan 
həmin qətnamələrə məhəl qoymur və 
icra etməkdən boyun qaçırır. Halbuki 
BMT Nizamnaməsinin 25-ci maddəsinə 
əsasən BMT  TŞ-nın qətnamələrinin icrası 
 icbaridir, məcburidir. Nəticədə məlum 
qətnamələrin icrasına məcbur edilməyən 
Ermənistan dövlətində  arxayınçılıq 
 sindromu formalaşır və onu yeni 
cinayətlər törətməyə şirniklən dirir.

İkincisi, Azərbayan Respublikası 

BMT Nizamnaməsinin 51-ci maddəsinə 
(ərazisi təcavüzə məruz qalan dövlətin 
fərdi və kollektiv müdafiə hüququ vardır) 
istinad edərək, işğal altındakı ərazilərini 
istənilən vasitə ilə, o cümlədən hərbi 
yolla azad etmək hüququna malikdir. 
Müqayisə üçün qeyd edək ki, 2001-ci 
il 11 sentyabr tarixində ABŞ ərazisi 
beynəlxalq terror hücumuna məruz 
qalarkən Pentaqon məhz həmin 51-ci 
maddəyə istinad edərək Əfqanıstanda Ta-
liban rejimi əleyhinə hərbi əməliyyatalara 
başladı. Bəs onda Azərbaycanın işğal 
altındakı torpaqlarını hərbi yolla qaytar-
maq hüququna münasibətdə beynəlxalq 
ictimaiyyət, xüsusilə də ATƏT-in Minsk 
qrupu nə üçün diametral fərqli mövqe 
nümayiş etdirir, sülh prosesinə alternativ 
görmür? Nəticədə illər keçir, status-kvo 
vəziyyəti dəyişmir ki, dəyişmir? Bu, 
Ermənistanın maraqlarına cavab verir. 
Azərbaycanın isə səbri tükənməkdədir. 

Üçüncüsü, Ermənistanın siyasi-
hərbi rəhbərliyi “Qarabağ Ermistandır” 
fikrini səsləndirməklə danışqların davam 
etdirilməsini lüzumsuz etmişdir. Təsadüfi 
deyildir ki, sentyabrın 21-də BMT 
Baş Assambleyasının 75-ci Sessiyası 
çərçivəsində BMT-nin 75 illiyinə həsr 
edilmiş Yüksək Səviyyəli İclasda eləcə 
də, Assambleyanın 75- ci sessiyasının 
ümumi debatlarında videoformatda çıxış 
edən Prezident İlham Əliyev beynəlxalq 
ictimaiyyətin nəzərinə çatdırmışdır ki, 
“Ermənistanın baş naziri ATƏT-in Minsk 
qrupunun həmsədrlərinin vasitəçiliyi 
ilə aparılan danışıqların format və 
mahiyyətini məqsədyönlü şəkildə pozur. 
Onun “Qarabağ Ermənistandır” bəyanatı 
danışıqlar prosesinə ciddi zərbədir. O, 
danışıqlar prosesində əsassız şərtlər 
irəli sürür. Onun Azərbaycana qarşı irəli 
sürülmüş qəbuledilməz “yeddi şərti” 
tərəfimizdən rədd edilmişdir. Sülhə nail 

olunması üçün bizim yeganə şərtimiz 
var. Ermənistan silahlı qüvvələri 
Azərbaycanın işğal edilmiş bütün 
ərazilərindən çıxarılmalıdır. Bütün 
dünya Dağlıq Qarabağı Azərbaycanın 
tərkib hissəsi olaraq tanıyır.” Heç 
şübhəsiz, bu halda mahiyyəti üzrə 
aparılmayan danışıqlar Azərbaycan 
üçün heç bir məna və əhəmiyyət 
kəsb etmir. Ermənistan məlum 
davranışı ilə faktiki olaraq danı-
şıqlar prosesindən çıxdığını bəyan 
etmişdir. Danışıqların alternativi isə 
müharibədir. Deməli, Ermənistan 

bilərəkdən və məqsədyönlü şəkildə 
münaqişənin tənzimlənməsi prosesini 
hərbi müstəviyə sürükləməkdədir.

Dördüncüsü, Ermənistan tərəfi 
müharibəni labüdləşdirmək yönündə 
təxribatçı bəyanatlarını davam etdirərək 
əvvəlcə Suriyadan, indi isə Livandan 
etnik ermənilər adı altında əsasən Yaxın 
Şərqdə fəaliyyət göstərən terrorçu 
qruplaşmaları işğal altındakı Azərbaycan 
ərazilərinə köçürür və 1949-cu il 
Cenevrə Konvensiyasının tələblərinə 
daban-dabana zidd olan qeyri-qanuni 
məskunlaşma siyasətini həyata keçirir. 
Bu addım, Ermənistanın işğal altın-
dakı 7 rayona münasibətdə tutduğu 
əvvəlki yanaşmadan imtina baxımın-
dan da diqqətdən yayınmır. Əvvəllər 
Ermənistanın siyasi-hərbi rəhbərliyi guya 
ki, işğal altındakı 7 rayona “təhlükəsizlik 
zolağı” kimi baxdığını bəyan edirdisə 
və bu ərazilərin müəyyən güzəştlərin 
müqabilində azad ediləcəyinin müm-
künlüyünü dilə gətirirdisə, yeni qey-
ri-qanuni məskunlaşma siyasəti ilə 
bu “konsepsiya”larından da imtina 
etdiklərini gizlətmirlər. Bu, mövqe sülh 
deyil, məhz müharibə versiyasını heç 
zaman olmadığı qədər aktual edir.

Beşincisi, Ermənistanın baş naziri 
ölkəsinin deyil, Dağlıq Qarabağdakı 
kriminal oyuncaq rejim və Azərbaycanın 
danışıqlar prosesinin tərəfləri oldu-
ğunu israrla bəyan edir. Bu yanaşma 
mahiyyətcə təxribatçı olub, Azərbaycan 
üçün qəbuledilməzdir. Bu mövqe 
danışıqlar prosesinə arxadan vurulan 
növbəti zərbədir. Bu yanaşma Ermənistan 
tərəfdən müharibənin başlanmasına 
“yaşıl işıq” yandırmaq anlamında qəbul 
edilməlidir.

Altıncısı, Ermənistan tərəfi 
tələm-tələsik ölkənin hərbi və milli-
təhlükəsizlik starategiyalarında cid-
di dəyişilkliklərə imza atmışdır. Bu 
sənədlərin mətnindən “barıt” qoxusu 
gəlir. Müvafiq sənədlərdə ilk dəfə açıq 
mətnlə 2 dövlət: Azərbaycan və Türkiyə 
düşmən dövlətlər kimi təqdim olunur. 
Bu dümənçilik xəttinin qarşılığında 
Ermənistan–Yunanıstan–Kipr üçtərəfli 

əməkdaşlığına strateji əhəmiyyət verilir. 
Qardaş Türkiyə dövlətinin adları qeyd 
edilən Yunanıstan və Kiprlə gərgin 
münasibətlərdə olduğunu nəzərə alsaq, 
Ermənistanın hər iki dövlətlə isti 
münasibətlər fazasına daxil olması-
nın səbəb və motivlərini başa düşmək 
elə də çətin məsələ deyildir. Deməli, 
Ermənistanın hazırlığına başladığı 
müharibədə müttəfiq qismində hansı 
dövlətləri görəcəyinin konturlarını da 
gizlətmir. Bu davaranış siyasi avantüradır 
və onun ağır hərbi nəticələrinin olacağı 
şübhə doğurmur.

Yeddincisi, Prezident İlham Əliyevin 
sözügedən iclasda qeyd etdiyi kimi, 
Ermənistanın baş naziri Azərbaycana 
qarşı hərbi əməliyyatlarda iştirak etməyə 
məcbur ediləcək on minlərlə mülki 
vətəndaşdan ibarət silahlandırılmış mülki 
könüllülər dəstələrinin yaradılmasını elan 
etmişdir. Bu, Ermənistan rəhbərliyinin 
yeni təcavüzkar niyyətini açıq şəkildə 
nümayiş etdirir. Ermənistanın müdafiə 
naziri Azərbaycanı “yeni ərazilər uğrunda 
yeni müharibə” bəyanatları ilə hədələyir.

Nəhayət, Ermənistanın siyasi-hərbi 
rəhbərliyinin məlum “iyul təxribatı” və 
“avqust diversiya hərəkətləri“ regionda 
ədalətli sülhün bərpasına olan kövrək 
ümidlərin üzərindən çarpaz xətt çəkir. 
Xüsusilə də son iki ay ərzində həm 
Serbiya, həm də Rusiyadan Ermənistana 
silah-sursat daşınması münaqişənin dinc 
yolla həlli imkanlarını sözün həqiqi 
mənasında “dəfn” etməkdədir. Sülh pro-
sesi “reanimasiya”dadır.

Bütün bu sadalanan reallıqlar 
fonunda güclü Azərbaycan Ordusu Ali 
Baş Komandan İlham Əliyevin rəhbərliyi 
altında torpaqlarımızı yağı düşməndən 
azad etmək kimi müqəddəs vəzifəni yerinə 
yetirməyə tam hazırdır. Ali Baş Koman-
danın güclü iradəsi və qətiyyəti, xalqın 
Prezidentinə olan birmənalı dəstəyi və 
onun ətrafında monolit birliyi, Türkiyə 
kimi güclü qardaş dövlətin Azərbaycanın 
yanında olması və onun atacağı istənilən 
addımı müdafiə etməsi, dost Pakistan 
dövlətinin ölkəmizə kömək etməyə hazır 
olduğunu bəyan etməsi və digər həlledici 
amillər qaçılmaz görünən müharibədə 
Azərbaycanın tam qələbəsini təmin 
edən mühüm amillərdir. O qələbə ki, 
şəhidlərimizin ruhunu şad edəcək, o 
qələbə ki, Şuşamızı, Xankəndimizi və 
işğal altındakı digər ərazilərimizi bizə 
qaytaracaq. Böyük Qələbə arzusu ilə!

Elman NƏSİROV, 
Milli Məclisin deputatı, 

YAP Beynəlxalq əlaqələr, 
mədəniyyətlərarası dialoq və 

inteqrasiya komissiyasının katibi 

Nikol Paşinyan Ermənistanı uçuruma sürükləyir
“Onlar əsrlərdən bəri türklərə 

və erməni kimi düşünməyən 
hər kəsə qarşı terror və təxribat 
törədir, xəyanət edirlər. Məgər 
onlar Osmanlı dövlətinə qarşı ən 
iyrənc formada xəyanət edəndə, 
sonradan “Türklər bizə qarşı soyqı-
rımı etdilər” – deyəndə, dünyanın 
müxtəlif ölkələrində onlarca türk 
diplomatını öldürəndə, ötən əsrin 
əvvəlində Bakıda qanlı qırğın-
lar, əsrin ortalarında Moskvada 
dəhşətli partlayış, sonunda isə 
Xocalıda soyqırımı törədəndə orta-
lıqda Nikol Paşinyan var idi? Yəni 
mənfi keyfiyyətlər bu xalqın qanın-
dadır. Sadəcə, Nikol Paşinyanın 
qanı daha çox zəhərləndiyinə görə, 
o, digər soydaşlarına nisbətən 
daha həyasız və çoxüzlüdür”. 

Əli Ağbaş adlı türk qardaşımızın 
sosial şəbəkədə yazdığı bu fikirləri 
oxuyan bəzi soydaşlarımız ilk baxışda 
elə düşünmüşdülər ki, Əli bəy Nikol 
Paşinyanı təmizə çıxarmaq istəyir. Sonra 
gördülər ki, söhbət tarixi həqiqətlərdən 
gedir. Tarixi həqiqətlər isə ermənilərin 
yazdığı qanlı və qırğınlı səhifələrlə çox 
dəhşətli görünür. İndi dünya mətbuatının 
istənilən nümunəsində erməni hikkəsi, 
saxtakarlığı, uydurma və mifləri haqqında 
çoxlu sayda material vardır. İkinci Dünya 
müharibəsi illərində alman faşizminin 
əlindən dəhşətlər yaşamış ölkələrdə isə 
ermənilərə sözün həqiqi mənasında nifrət 
yaranmışdır. Çünki faşizmin vurduğu 
yaraları hələ də sağalda bilməyən xalqlar 
görürlər ki, Ermənistan paytaxtında 
faşistə nəhəng abidə ucaldılır və faşizm 
dövlət səviyyəsində təbliğ olunur. 

Elə Azərbaycan xalqı da erməni fa-
şizminin qətliamına məruz qalıb. Onların 
Azərbaycan xalqına etdiyi sitəmlər təkcə 
Bakıda, Şamaxıda, Qubada və Xocalıda 
törədilmiş qətliamlarla kifayətlənmir. 
Roma tarixi barədə çəkilmiş bədii 
filmlərdən birində belə bir ifadə var: 
“Min romalının həlak olmasına dözərik, 
ancaq bir düşmənin bizim ərazimizdə 
at sürməsinə dözmək olmaz”. Bi-
zim ermənilərə olan münasibətimizin 
təməlində məhz onların öz havadarlarının 
köməyi ilə qədim, tarixi Azərbaycan 
torpaqlarında dövlət qurması, sonra 
mərhələ-mərhələ qalan torpaqlarımıza da 
iddia irəli sürmələridir. 

O ki, qaldı Nikol Paşinyanın dövlət 
başçısı kimi fəaliyyətinə, politoloqların 
fikrincə, bu zata dövlət başçısı demək 
mümkün deyil. Çünki indiki Ermənistanı 
heç bir standarta görə dövlət adlandırmaq 
olmur. Elə Nikol Paşinyan da heç bir 
qabiliyyətinə görə dövlət başçısı postuna 
layiq deyil. Küçə tədbirlərində vay-şivən 
qaldıran populist təxribatçıdır. 

Elə olmasaydı, 2018-ci ilin may ayın-
dan – hakimiyyətə gəldiyi gündən bəri 
nəinki regiona sabitlik gətirmək məqsədi 
ilə, hətta, öz xalqının mənafeyinə cavab 
verən bir addım atmış olardı. Belə bir 
addım olmayıb. Erməni ziyalıları – 
dəhşətdir ki, Paşinyan həqiqəti söyləyən 
bütün ziyalıları müxalifət adlandıraraq 
təqib və işgəncələrə məruz qoyur – dönə 
-dönə soruşurlar ki, biz 2018-ci ilin may 
ayından sonra xalq naminə atılmış bir ad-
dım görə bilmədiksə, onda həmin inqilab 
nəyə lazım idi?

Bildirilir ki, bu adam baş  nazir 
seçilməzdən əvvəl, Ermənistan 
parlamentinə müraciətində, Azərbaycanın 
işğal olunmuş ərazilərində qurulmuş 
qanunsuz rejimin danışıqlarda iştirak 
edəcəyi məsələsini qaldırmışdı. Beləliklə, 
o, danışıqların formatını şübhə altına 
almağa başlamış və müxtəlif tədbirlərdə 
bunu dəfələrlə təkrarlamışdır. Sonra nə 
oldu? Prezident İlham Əliyevin siyasi-
diplomatik fəaliyyəti nəticəsində Paşin-
yanın həmin təklifi zibil qutusuna atıldı. 
Nəticədə yeni dövlət başçısı erməni 
xalqını aldatmış oldu.

Nikolun yerli əhaliyə inamsızlığı, 
onları daim aldatmaq cəhdi erməni 
məmurlarının hamısı tərəfindən etiraf 
edilir. Məsələn, Ermənistanın Milli 
Təhlükəsizlik Xidmətinin direktoru 
Artur Vanetsyan işğal altında olan 
Xankəndi şəhərində keçirdiyi mətbuat 
konfransında deyib: “Məskunlaşdırma 
proqramı adlandırdığımız proq-
ram, mənim və hər kəsin nəzərində, 
ölkəmizin təhlükəsizliyinin əsas 
təminatı olacaqdır”. Yəni bu hökumət 
yerli ermənilərin Azərbaycan əsgəri 
qarşısında duruş gətirə bilməyəcəyini 
etiraf edərək, ərəb ölkələrindən muzdlu 
quldurların, başkəsənlərin gətirilməsinə 
başlayıb. 

Paşinyan və ətrafındakılar təkcə 
ölkə ərazisindəki ermənilərə qarşı 
deyil, həm də beynəlxalq aləmdəki 
erməni diasporuna münasibətdə də 
qeyri-səmimi və riyakardırlar. Belə 
ki, Ermənistanın müdafiə naziri David 
Tonoyan Nyu -Yorkdakı erməni icması 
ilə görüşdə demişdir: “Müdafiə naziri 
olaraq elan edirəm ki, sülh üçün ərazilər 
adlı bu format, tərəfimdən yeni ifadə ilə 
əvəzlənmişdir. Biz bunun əksini edirik 
-- yeni ərazilər üçün yeni müharibə.” 
Bu isə o deməkdir ki, Ermənistan 
rəhbərliyi daha bu dövlətə yardım 
etmək istəməyən dünya erməniliyini 
“Biz müharibəyə başlayırıq!”- deyə 
aldadır ki, kimdənsə pul qopara 
bilsinlər. Bunun ədəbi dildəki ifadəsi isə 
“dilənmək”dir. 

Maraqlıdır ki, artıq 15-20 ildir 
dilənçi kökündə olan bir ölkə hələ də 
hikkələrdən və iddialardan əl çəkmir. 
Hətta o qədər yekəxanalıq edirlər ki, 
çörəyini yeyib, silahını işlətdikləri 
Rusiyaya qarşı da “buynuz çıxarırlar”. 
Məsələn, bu ilin aprelində Ermənistan 
Xarici İşlər naziri Zohrab Mnatsakan-
yan, Rusiyanın Xarici İşlər naziri Sergey 
Lavrovun “Dağlıq Qarabağ ətrafındakı 
bir sıra ərazilərin azad edilməsi və 
nəqliyyat, iqtisadi və digər əlaqələrin 
açılması” ilə bağlı açıqlamalarını şərh 
edərək deyib: “Heç bir güzəşt olmayıb 
və olmayacaq. Erməni tərəfi heç vaxt bu 
yanaşmanı tətbiq etməyəcəkdir.” Gör nə 
qədər qudurublar ki, Rusiyanın hansısa 
təklifini təkcə rədd etmirlər, həm də 
qonşu ölkəni təhqir edirlər.

Dövlət müstəqilliyinin ilk illərində 
xaricdən prezident idxal etmiş 
Ermənistan müstəqilliyin 30 illiyi 
ərəfəsində isə məhz həmin “xaric”dən – 
ərəb ölkələrindən sərhədləri  qoruyacaq 
adam idxal edir. Belə ki, Beyrutda 
baş vermiş dağıdıcı partlayışdan 
“məharətlə” istifadə edən Ermənistan 
Livandakı erməni təxribatçılarını, 
terrorçuları Azərbaycanın işğal olunmuş 
ərazilərinə köçürmək planını elan edib. 
Erməni kütləvi informasiya vasitələrinin 
məlumatına görə, Livandan olan bir 
çox erməni terrorçusu Şuşa şəhəri 
daxil olmaqla işğal olunmuş ərazilərdə 
məskunlaşıb. Beləliklə, Ermənistan 
2020-ci ildə qanunsuz məskunlaşma 
siyasətini intensivləşdirib. Bu isə 
ilk  baxışda “məskunlaşdırma”dır. 
Həqiqətdə isə nəzarətsiz qalan ərazilərə 
beynəlxalq aləmdə kriminal ünsür 
kimi tanınmış şəxslərin – terrorçu-
ların və narko-ticarət təmsilçilərinin 
gətirilməsidir. 

Yəni Nikol Paşinyan da köhnə 
ermənilərdən qalmış bütün “adət və 
ənənələrin” – bəşər tarixinə məlum olan 
mənfi keyfiyyətlərin hamısının daşı-
yıcısı və icraedicisidir. Politoloqların 
fikrincə, onunla heç bir danışıq və ya 
müzakirə aparmaq mümkün deyil. Çünki 
danışacaq, razılaşacaq və 15 dəqiqədən 
sonra başqa söz deyəcək. Anadolu 
türkcəsində bu qəbildən olanarın bir adı 
var: “Pislik”. 

İttifaq MİRZƏBƏYLİ,  
“Xalq qəzeti”

BMT-də islahatlar labüddür: qlobal 
çağırışlar və Azərbaycanın baxış bucağı

Ekspert deyib: “Bu səbəbdən, fikrimcə, Baş 
Assambleyanın son toplantısı son 20 ildə keçirilən 
sessiyaların ən konseptualı və ən mütərəqqisidir. 
Baş Assambleyanın sessiyasında diqqət çəkən 
məqamlardan biri və bəlkə də birincisi BMT-
də islahatların aparılmasının labüdlüyü barədə 
səsləndirilən fikirlərin üzv dövlətlərin böyük 
əksəriyyəti tərəfindən dəstəklənməsi və təşkilatın 
indiki struktur və fəaliyyət mexanizmləri 
çərçivəsində yola davam edə bilməyəcəyinin önə 
çəkilməsidir. Baş Assambleyanın toplantılarında 
BMT-də islahatların zəruriliyi barədə fikirlərin 
aparıcı mövqeyə çıxmasının əsas səbəblərindən 
biri kimi Prezident İlham Əliyevin Qoşulma-
ma Hərəkatının sədri və Azərbaycan dövlətinin 
başçısı kimi Yüksək Səviyyəli İclasdakı çıxışla-
rında yer alan məqamların olduğunu qeyd etsəm, 
düşünürəm ki, yanılmaram. Yüksək Səviyyəli 
İclasdan başlayan bu yanaşma 75-ci sessiya 
çərçivəsində keçirilən debatların da ana mövzusu-
na, leytmotivinə çevrildi.

Sessiyadakı çıxışına da dünyada sülhün və 
təhlükəsizliyin təmin olunmasına maneə yaradan 
amillərə diqqət çəkməklə başlayan Azərbaycan 
Prezidenti Dayanıqlı İnkişaf Məqsədlərinin 2030-
cu il Gündəliyini əsas gətirərək, “sülh olmadan da-
yanıqlı inkişaf, dayanıqlı inkişaf olmadan isə sülh 
mümkün deyil” prinsipini xatırlatdı və qeyd etdi 
ki, “dayanıqlı beynəlxalq sülhün və təhlükəsizliyin 
təmin edilməsi üçün işğala son qoyulmalı, 
beynəlxalq hüququn norma və prinsiplərinə 
riayət olunması və BMT Təhlükəsizlik Şurasının 
qətnamələrinin icrası təmin edilməlidir”.

Elçin Mirzəbəyli vurğulayıb ki, cənab 
Prezidentin əsas məqsədi diqqətin bir daha 
Azərbaycanın işğal altındakı ərazilərinə, 
Ermənistanın işğalçılıq siyasətinə, beynəlxalq 
öhdəliklərinə əməl etməyən təcavüzkar dövlətə 
qarşı analoji hallarda tətbiq edilən sülhə 
məcburetmə mexanizmlərinin işə salınmamasına 
cəlb etmək idi. 

“Qeyd edim ki, beynəlxalq təcrübədə işğalçı, 
insan haqlarını pozan, anti-demokratik rejimlərə 
qarşı sanksiyaların tətbiq olunması ilə bağlı çox-
saylı nümunələr var. Soyuq müharibə dövründə 
BMT-nin bayrağı altında legitim sülhə məcburetmə 
əməliyyatı yalnız 1950-ci ildə Koreya yarımada-
sında keçirilsə də, 1990-cı illərin əvvəllərindən 
başlayaraq, bu presedentin Təhlükəsizlik Şurası-
nın daimi üzvlərinin maraqlarına uyğun gəldiyi 
təqdirdə, daha intensiv xarakter aldığını söyləyə 
bilərik.

1990-cı il avqustun 2-də İraqın Küveytə 
hərbi müdaxiləsindən dərhal sonra bu ölkəyə 
qarşı BMT Təhlükəsizlik Şurasının qətnaməsi ilə 
ticarət-maliyyə sanksiyaları tətbiq edildi, cəmi 4 
gün ərzində icrasına başlandı və 2003-cü ilədək 
qüvvədə qaldı. Ticarət-maliyyə sanksiyalarının 
ağır şərtləri altında geriyə çəkilməyən İraq rejiminə 
qarşı işğal faktından təxminən bir neçə ay son-
ra Küveytə qarşı təcavüzə son qoyulması üçün 
“Səhrada tufan” hərbi əməliyyatı başlanıldı. Hərbi 
hava qüvvələri 5 həftə boyunca fasiləsiz olaraq, 
İraq ərazisini bombaladılar və İraqın müqaviməti 
zəiflədikdən sonra, quru qoşunları hərəkətə 
keçərək 100 saat ərzində Səddam Hüseyn rejimini 
məğlubiyyətə uğratdılar. Sanksiyaların davam 
etməsi nəticəsində İraq hakimiyyəti Küveytlə 
mübahisəli ərazilər məsələsində də geriyə addım 
atmağa məcbur oldu. 

BMT Təhlükəsizlik Şurasının qətnamələrinin 
dərhal icra edilməsi və sülhə məcburetmə 
mexanizmlərinin təcili işə salınması ilə bağlı 
Komboca, Şərqi Timor, Ruanda, Somali, Yuqosla-
viya, Bosniya və Herseqovina kimi presedentlərini 
də nümunə gətirə bilərik. Xatırladım ki, yuxarıda 
sadaladığım sülhə məcburetmə aktlarının həyata 
keçirilməsində əsasən ABŞ və onun NATO üzrə 

müttəfiqləri iştirak ediblər. BMT Təhlükəsizlik 
Şurasının daimi üzvü olan digər 2 dövlətin 
yalnız ticarət-maliyyə sanksiyalarının həyata 
keçirilməsində iştirakdan başqa, hər hansı bir ciddi 
xidmətləri olmayıb. Amma BMT Nizamnaməsinin 
tələblərinə uyğun olaraq, prosesdə bütün üzv 
dövlətlərin, xüsusilə də Təhlükəsizlik Şurasının 
daimi üzvlərinin iştirakı zəruri xarakter daşıyır 
və bunun üçün müvafiq hüquqi mexanizmlər də 
nəzərdə tutulub. Məsələn, BMT Təhlükəsizlik Şu-
rasının tabeliyində mövcudluğunu kağız üzərində 
davam etdirən Hərbi Qərargah Komitəsi  1947-ci 
ildən etibarən heç bir fəaliyyətə malik deyil. 
Halbuki komitənin səlahiyyətlərinə beynəlxalq 
sülhə və təhlükəsizliyə real təhdidlərin yarandığı 
zamanlarda üzv dövlətlərin silahlı qüvvələrinin 
qərargahlarının bir araya gətirilməsi və vahid 
komandanlıq altında hərəkət etməsi daxildir. Lakin 
beynəlxalq hüququn bütün subyektlərinin real 
təhlükəyə qarşı vahid mövqedən çıxış etməsinə 
imkan verən, birləşdirici xarakter daşıyan bu 
səlahiyyətdən son 73 il ərzində bircə dəfə də olsun 
istifadə edilməyib”, - deyə Elçin Mirzəbəyli qeyd 
edib. 

Siyasi ekspert diqqətə çatdırıb ki, Prezident 
İlham Əliyevin son çıxışlarında yer alan fikirlərin 
əsasında da məhz bu məqamlar dayanır. Yəni 
BMT-nin problemləri, sadəcə, bu təşkilatın müasir 
çağırışlara cavab verə bilməməsi ilə yekunlaş-
mır, mövcud olan mexanizmlərin özü belə işlək 
deyil və onların hərəkətə gətirilməsi dünyada 
sülhün, təhlükəsizliyin təmin edilməsi baxımından 
müstəsna əhəmiyyətə malikdir.

Məhz bu mexanizmlərin hərəkətə 
gətirilməməsi, Prezident İlham Əliyevin qeyd et-
diyi kimi, “Təhlükəsizlik Şurasının qətnamələrinin 
icra olunmaması BMT-nin nüfuzunu sarsıdır”, 
dünyada işğalçılığın, separatizm, terrorizm, insan 
hüquq və azadlıqlarının kütləvi şəkildə pozulması-
nın vüsət almasına əlverişli zəmin yaradır. 

Beynəlxalq hüququn prinsiplərini ayaqlar altı-
na atan Ermənistan kimi dövlətlər qlobal cəzasızlıq 
və hüquqi nihilizm şəraitində sülhə, təhlükəsizliyə 
təhdid yaradan neqativ halların stimullaşdırıcısı ro-
lunda çıxış edir, təcavüzə, separatizmə, terrorizmə 
meylli olan qüvvələri ruhlandırırlar.

Prezident İlham Əliyevin BMT Təhlükəsizlik 
Şurasının qətnamələrinin icrası mexanizmləri 
yaradılmasının labüdlüyü barədə fikirlərinin 
bütövlükdə dünyanın bu ən böyük və ən ali 
təşkilatının müasir çağırışlara çevik reaksiya 
verməsi baxımından müstəsna önəm kəsb etdi-
yini vurğulayan Elçin Mirzəbəyli deyib: “Çünki 
COVID-19 pandemiyası dövründə BMT-nin və 
digər beynəlxalq qurumların yeni çağırışlara cavab 
vermək imkanında olmadığı reallığını görməmək 
mümkün deyil. Yaranmış vəziyyətdən yeganə çıxış 
yolu isə, Azərbaycan Prezidentinin vurğuladığı 
kimi, pandemiyadan sonrakı dövrdə beynəlxalq 
təşkilatlar çərçivəsində zamanın tələbindən irəli 
gələn islahatların aparılmasıdır: “Bu baxımdan 
BMT-nin qlobal səviyyədə rolunun və nüfuzunun 
artırılmasına, onun müasir dövrün çağırışlarına 
daha adekvat cavab vermək imkanına xüsusi diqqət 
yetirilməlidir”.

Düşmənin sosial şəbəkələrdəki təxribatına 
qarşı ciddi mübarizə aparılmalıdır 

Təəssüf ki, bəzən vətəndaşlarımız da 
fərqinə varmadan həmin  xəbərlərin təsiri altına 
düşürlər. Bu isə nəticə etibarilə bizim ümumi 
təhlükəsizliyimizi təhdid edir. Sosial şəbəkə 
istifadəçiləri bu məsələdə diqqətli olmalı, xüsusilə 
də ordumuzla bağlı yayılan məlumatlara ehtiyat-
la  yanaşmalıdırlar. Təxribatlara qarşı mübarizə 
aparmaq, ilk növbədə, Azərbaycan vətəndaşlarının 
borcudur. Ona görə də bu məsələdə hamımız 
ayıq-sayıq olmalı, xəbərləri keyfiyyətinə görə bir-
birindən ayırmağı bacarmalıyıq.

Hazırda çirkin niyyətlərinə çatmaq üçün 
ermənilər və onların havadarları davamlı olaraq 

sosial şəbəkələrdə saxta hesab açaraq müxtəlif 
dezinformasiyalar yayırlar. Məsələn, erməni 
Alen Qulyan Ermənistan Müdafiə Nazirliyinin 
ştatlı dezinformatorudur. Hər fürsətdə müxtəlif 
saxta məlumatlar yayaraq çaşqınlıq yaratmağa 
çalışan Qulyan son olaraq iddia edib ki, guya 
Suriyadan Azərbaycana döyüşmək üçün 300 
nəfər göndərilib və onların hər birinə aylıq 2000 
dollar maaş veriləcək. Təbii ki, bizə aydındır ki, 
ermənilər bu yalan məlumatla işğal altında saxla-
dıları Azərbaycan ərazilərinə gətirdikləri muzdlu 
döyüşçülər faktını ört-basdır etmək və insanları 
bununla bağlı doğru informasiyalardan yayındır-
maq istəyirlər. 

Yeri gəlmişkən, Alen Qulyanın yalan, saxta  
məlumatlarını türkiyəli jurnalist Levent Kamal da 
“Twitter” bloqunda ifşa edib. L.Kamal yazıb ki, 
“Həmzə Diviziyon komandiri Seyfe bu Bekirlə 
danışıb və o da, Həmzə Briqada döyüşçülərinin 
Azərbaycana transferi barədə bütün iddiaları rədd 
edib”. O, bu məlumatı Türkiyə Ordusu ilə əlaqəli 
mənbələrin də rədd etdiyini vurğulayıb.

Azərbaycana qarşı təxribata cəhd 
göstərənlərdən biri də din pərdəsi altında yalan, 
böhtan yayan, dövlətçiliyimiz əleyhinə radikal 
çağırışlar edən Tohid İbrahimbəylidir. Aydın 
məsələdir ki, münaqişə davam etdiyi müddətdə 
erməni təxribatları davamlı olacaq. Çünki bundan 
əvvəl də iyulda Tovuzda ermənilərin törətdiyi 
silahlı təxribatlar zamanı sosial şəbəkələrdə bu 
cür halların baş verdiyinin, yalan məlumatların 
yayıldığının şahidi olmuşduq. Ona görə də sosial 
şəbəkə istifadəçiləri, xüsusilə də gənclərimiz  bu 
məsələdə çox ayıq-sayıq, diqqətli olmalı, ordu-
muzla bağlı yayılan məlumatlarda rəsmi açıqla-
malara istinad etməlidirlər.

Səbuhi ABBASOV, 
Azərbaycan-Slavyan Gəncləri  

Assosiasiyasının sədri

BMT Baş Məclisinin 75-ci Sessiyası çərçivəsində 
BMT-nin 75 illiyinə həsr edilmiş Yüksək 

Səviyyəli İclasda çıxış edən təşkilatın Baş katibi Antonio 
Quterreş növbəti 100 gün ərzində – cari ilin sonunadək 
bütün münaqişələrdə atəşkəsin təmin edilməsi ilə bağlı 
beynəlxalq ictimaiyyətə müraciət qəbul etdi. Analoji 
müraciəti cənab Quterreş bu ilin mart ayında da et-
mişdi. BMT rəhbərinin qlobal atəşkəsin təmin edilməsi 
ilə bağlı hər iki müraciətinin əsas motivi pandemiya ilə 
səmərəli mübarizənin aparılması reallığından qaynaq-
lanır. Səmərəli oldumu? Cənab Quterreşin istinad etdiyi 
statistika bu sualın müsbət cavablandırılmasına imkan 
vermir. BMT Baş katibinin birinci çağırışına 180 dövlətin dəstək verdiyi 
vurğulansa da, konkret olaraq münaqişə ocaqlarından yalnız Kamerun-
da, Kolumbiyda və Filippində hərbi toqquşmalara nisbi pauza verildiyi 
bildirilmişdir. BMT Baş katibinin hər iki müraciətini qulaqardına vuran 
dövlətlərın sırasında Ermənistan ön sıralardadır. 

BMT Baş Assambleyasının 75-ci Sessiyası çərçivəsində BMT-nin 75 illiyinə 
həsr edilmiş Yüksək Səviyyəli İclas və Baş Assambleyanın sessiyası pan-
demiya dövrünə təsadüf etsə də, müzakirə olunan problemlərin və təşkilatın 
fəaliyyətinin təkmilləşdirilməsi ilə bağlı irəli sürülən təkliflərin mahiyyəti baxı-
mından müstəsna önəm daşıyan bir toplantı kimi tarixdə qalacaq. Bu fikirləri 
AZƏRTAC-a müsahibəsində siyasi ekspert, Əməkdar jurnalist Elçin Mirzəbəyli 
səsləndirib.

Bu gün ermənilər və onların xaricdəki hava-
darları ölkəmizə qarşı yalan, yanlış məlumatlar 
üzərində qurulan, təxribat xarakterli infor-
masiya müharibəsi aparırlar. Həmin qüvvələr 
regionda baş verən həqiqətləri, özlərinin işğalçı 
əməllərini gizlətmək üçün sosial şəbəkələrdə 
yalan məlumatlar yayır, saxta profillərlə res-
publikamız daxilində təxribat törətməyə cəhd 
edirlər. Bu zaman Azərbaycanın fəal internet 
istifadəçiləri düşmən tərəfin şayiələrinin qarşı-
sını almaq  və rəsmi  məlumatlara  əsaslanan 
həqiqətləri ictimaiyyətə çatdırmaq üçün fəal iş 
aparmalıdırlar.  

Cinayətkar rejim terror, təxribat və xəyanəti 
adi həyat norması kimi qəbul edir

Ermənistanın baş naziri Azərbaycana qarşı hərbi əməliyyatlarda 
iştirak etməyə məcbur ediləcək on minlərlə mülki vətəndaşdan ibarət 
silahlandırılmış mülki könüllülər dəstələrinin yaradılmasını elan 
etmişdir. Ermənistanın müdafiə naziri “yeni ərazilər uğrunda yeni 
müharibəyə” çağırır. Ermənistan Azərbaycanın böyük şəhərlərinə və 
mühüm mülki infrastrukturuna – Mingəçevir su anbarı və Bakının 
yaxınlığında yerləşən dünyanın ən iri neft-qaz terminallarından biri 
olan və onlarla dövlətin enerji təhlükəsizliyini təmin edən Səngəçal 
terminalına zərbə endirməklə hədələyir.

İlham ƏLİYEV 
Azərbaycan Respublikasının Prezidenti

